
	ՀՀ ֆինանսների նախարարության
04.12.2017թ.
N 2/12757-17 
գրություն
	· ՀՀ վարչապետի 17.11.2017թ. N 02/23.16/25353-17 հանձնարարականով հանձնարարվել է ՀՀ հանրապետական գործադիր մարմինների ղեկավարներին, ՀՀ մարզպետներին և ՀՀ բյուջետային գլխավոր կարգադրիչ հանդիսացող այլ մարմինների ղեկավարներին` 5-օրյա ժամկետում յուրաքանչյուրն իր մասով գնահատել մինչև տարեվերջ Ձեր իրական կարիքները ՀՀ 2017 թվականի պետական բյուջեով նախատեսված ֆինանսավորման ծավալների վերաբերյալ և ՀՀ ֆինանսների նախարարություն ներկայացնել առաջարկություն չօգտագործվելիք հատկացումները ՀՀ 2017 թվականի պետական բյուջեով նախատեսված ՀՀ կառավարության պահուստային ֆոնդ ուղղելու վերաբերյալ:





· ՀՀ կառավարության 04.05.2017թ. թիվ 526-Ն որոշմամբ հաստատված Գնումների գործընթացի կազմակերպման կարգի 112-րդ կետի 5-րդ ենթակետի համաձայն՝ մինչև նշված կետով նախատեսված պայմանագրի կատարման արդյունքն ընդունելու մասին հանձնման-ընդունման ավարտական արձանագրությունը ստորագրելը՝ պատվիրատուն չի վճարում կապիտալ շինարարության համար կատարված աշխատանքների ընդհանուր գումարի հինգ տոկոսը, իսկ տարաժամկետ վճարելու դեպքում` վերջին վճարման գումարը, որը չի կարող պակաս լինել կապիտալ շինարարության համար կատարված աշխատանքների ընդհանուր գումարի հինգ տոկոսից: Նկատի ունենալով վերը նշվածները` Նախագծով առաջարկվող կանխավճարի տրամադրումը գտնում ենք ոչ նպատակահարմար:







· Ինչ վերաբերում է ներկայացված առաջարկության վերաբերյալ Նախագծի հիմնավորման մեջ նշված հանգամանքներին (տևական ժամանակ պահանջող նախապատրաստական աշխատանքներ, նոյեմբեր-դեկտեմբեր ամիսներին ջերմաստիճանի նվազում), ապա վերջիններս բավարար չեն` նկատի ունենալով, որ այդ հանգամանքները ակնհայտ էին և կանխատեսելի գնման գործընթացների կազմակերպման ժամանակ:



	Չի ընդունվել: 
Ի կատարումն Հայաստանի Հանրա-պետության վարչապետի 2017 թվականի նոյեմբերի 17-ի N 02/23.16/25353-17 հանձնարարականի 1-ին կետի՝ Հայաստանի Հանրապետության մշակույթի նախարա-րությունը Հայաստանի Հանրապետության ֆինանսների նախարարությանը 2017 թվա-կանի նոյեմբերի 23-ի N 03/3.1/7140-17  գրությամբ ներկայացրել է Հայաստանի Հանրապետության 2017 թվականի պետա-կան բյուջեով նախատեսված չօգտագործ-վելիք հատկացումները Հայաստանի Հանրապետության պահուստային ֆոնդ ուղղելու վերաբերյալ առաջարկությունը:



Չի ընդունվել:
Հայաստանի Հանրապետության կառա-վարության 2017 թվականի մայիսի 4-ի N 526-Ն որոշման N 1 հավելվածով հաստատված գնումների գործընթացի կազմակերպման կարգի 56-րդ կետի 6-րդ ենթակետի համաձայն՝ թույլատրվում է կանխավճարի տրամադրում, եթե պայմա-նագրի կատարումը տեղափոխվում է պայմանագիրը կնքվելու տարվան հաջորդող բյուջետային տարի: Միևնույն ժամանակ, Հայաստանի Հանրապետության կառավա-րության 2017 թվականի մայիսի 4-ի N 526-Ն որոշման N 1 հավելվածով հաստատված գնումների գործընթացի կազմակերպման կարգի 57-րդ կետի համաձայն՝  պայմանագրի կողմերից անկախ գործոնների ազդեցությամբ պայմանագրի փոփոխման յուրաքանչյուր դեպք սահմանում է Հայաստանի Հանրապետության կառա-վարությունը: 

Չի ընդունվել: 
«ՀՀՄՆ-ԲԸԱՇՁԲ-17/38» ծածկագրով բաց  ընթացակարգը հայտարարվել է 2017 թվականի ապրիլի 5-ին, որի մասնակցության հայտերի բացման նիստը տեղի է ունեցել 2017 թվականի մայիսի 16-ին:
«ՀՀՄՆ-ԲԸԱՇՁԲ-17/38» ծածկագրով բաց  ընթացակարգի մասնակից «Արհովշին» ՍՊԸ-ի կողմից 31.05.2017թ. ՀՀ գնումների բողոքարկման խորհուրդ ներկայացվել է բողոք նախկինում կատարված նմանատիպ աշխատանքների գնահատման արդյունքում  մասնակցի հայտը մերժելու վերաբելյալ: 19.06.2017թ. կայացվել և 22.06.2017թ. հրապարակվել է թիվ ԳԲԽ-ԷՍ-2017/11 որոշում, այն է՝ դադարեցնել գնահատող հանձնաժողովի 2017թ. մայիսի 26-ին կայացած նիստի թիվ 3 արձանագրությամբ «Արհովշին» ՍՊԸ-ի որակավորման պահանջներին համապատասխանությունը հիմնավորող փաստաթղթերում անհամա-պատասխանության վերաբերյալ կայացրած որոշումը: 
Բողոքարկմամբ պայմանավորված՝ «ՀՀՄՆ-ԲԸԱՇՁԲ-17/38» ծածկագրով բաց ընթացա-կարգի արդյունքում պայմանագրերը կնքվել են 2017 թվականի հուլիսի 2-րդ տասնօրյակում՝ մոտ երկու ամիս ուշ: Վերոգրյալով պայմանավորված՝ վերա-կանգնողական աշխատանքները փաստացի սկսվել են օգոստոս ամսից: 
  Աշխատանքների իրականացման պայմա-նագրային պարտավորությունները ստանձնելիս հուշարձանների վերականգ-նողական աշխատանքների բուն կատարմանը նախորդում են  տևական ժամանակ պահանջող նախապատրաս- տական աշխատանքներ՝  շինարարական հրապարակի կազմակերպում, համապա-տասխան քարհանքից պահանջվող քարատեսակի կտրում ու տեղափոխում, վերամբարձ կռունկի տեղադրում, փլատակների մաքրում և այլն, ինչն էլ նվազեցրել է աշխատանքների համար պահանջվող ժամկետի տևողությունը:
Հաշվի առնելով, որ նշված հուշարձանները տեղակայված են լեռնային բարձրադիր վայրերում և ծովի մակերևույթից բավականին մեծ բարձրության վրա (855-1800 մետր բարձր), արդեն նոյեմբեր-դեկտեմբեր ամիսներին օդի ջերմաստիճանի նվազումը մինչև +5 աստիճան խոչընդոտ է հանդիսանում հուշարձանների վերականգ-նողական աշխատանքներում կիրառվող կրավազային շաղախի չորացման և կարծրացման համար, ուստի  թե΄  ժամանա-կի սղությունը և թե΄ բնակլիմայական անբարենպաստ պայմաններն անհնարին են դարձնում վերականգնման աշխատանքների իրականացումը՝ տեխնիկանորմատիվային պահանջներին  համապատասխան: 

	ՀՀ արդարադատության նախարարության
04.12.2017 թ.
N 01/14/21737-17
Գրություն, պետական փորձագիտական եզրակացություն
	Ի պատասխան Ձեր 2017 թվականի նոյեմբերի 23-ի 02/14.1/7097-17 գրության՝  կից ներկայացվում է «Թույլտվություն տալու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը։
«Թույլտվություն տալու մասին» Հայաստանի Հանրապետության կառավարության որոշման նախագիծը համապատասխանում  է ՀՀ օրենսդրությանը:

	Ընդունվել է ի գիտություն:

